
Saida mak La’o Hamutuk nia 
Papél?

(Bulletin, Hakerek 

 

Saida mak La’o Hamutuk nia 
Papél? 
 Halo Peskiza, Analiza, 

monitoriamentu no mós advokasia 
iha nivel polítika. Liu husi 
programa; Ekonomia, Orsamentu 
Estadu, Agrikultura sustentável, 
Direitu ba Rai no Governasaun  

 Ajuda no suporta polítiku na’in sira  
(Parlamentu no Governu) hodi 
deside polítika ne'ebé loos, realistiku, 
defende povu nia interese no mós 
polítika ne'ebé sustentável. 

 Media advokasia (Bulletin, Hakerek 
submisaun, Enkontru Públiku, 
Treinamentu, Briefing no mós 
Programa radio) 

 

Introdusaun   



Objetivu  

 Habelar informasaun kona-ba knaar no devér 
Prezidente-Repúblika nian ba ema hotu iha Timor-
Leste  

 Atu enkoraja ema hotu liu-liu sira ne'ebé mak iha 
ona otas atu bele ba vota nian atu partisipa iha 
prosesu eleisaun ho ativu. 

 Konstituisaun RDTL Artigu 63 hatete katak 
sidadaun hotu iha direitu atu partisipa diretamente 
ho ativu iha prosesu polítika no ema hotu-hotu iha 
direitu ne'ebé hanesan atu asesu ba kargu polítiku 
sein diskriminasaun. 



Tópiku importante sira 

 Se mak ita nia prezidente iha tempu pasadu no 
ita nia kandidatu sira ba eleisaun tinan 2017-2022 

 
 Kalendáriu no prosesu hili Kandidatu sira 
Prezidente sira iha tempu pasadu no agora 
Kandidatu sira 
 

 Knaar, Kompeténsia no limitasaun ba Prezidente-
Repúblika nia servisu  

  
 Rekomendasaun ba votante sira 



Timor-Leste nia Prezidente-Repúblika sira  

2002 2007 2012 2017 

? 



Se mak kandidatu agora ba eleisaun 
Prezidensial 2017-2022  

 Amorim Vieira;  
 Angela Freitas;  
 Antonio da Conceiçao (Kalohan);  
 Antonio Maher Lopes (Fatuk Mutin);  
 Francisco Guterres (Lu-Olo);  
 José Luis Guterres (Lugu);  
 José Neves (Samala-Rua); no  
 Luis A. Tilman. 



Kalendáriu no prosesu hili kandidatu sira 

 Loron, 5 Fevreiru loron ikus ba proposta 
Kandidatura 

 Loron, 15 Fevreiru Tribunal Rekursu konfirma 
Kandidatura sira 

 Loron 16 Fevreiru STAE/CNE fó avizu ba públiku 
kona-ba kandidatu sira 

 Loron 3 to’o 17 Marsu Kampaña Eleitorál ba 
Prezidente nian 

Prezidente-Repúblika nia knaar tuir 
Konstituisaun RDTL  

 Sé mak Prezidente-Repúblika? 
 Prezidente-Repúblika nia knaar no 

responsabilidade ba órgaun estadu sira seluk tuir 
Konstituisaun RDTL. 



Hatene ita nia órgaun soberanu sira no hatene 
sé mak Prezidente-Repúblika 

 Artigu 67 define órgaun soberania haat: 
Prezidente-Repúblika, Governu, Parlamentu 
Nasionál no Tribunal 

 Artigu 74 Konstituisaun nian define: 
Prezidente-Repúblika mak: “Xefe-Estadu, 

símbolu no garantia independénsia nasionál 
no unidade Estadu nian, no instituisaun 
demokrátika sira-nia funsionamentu regular.” 

 “Komandante A’as liu Forsas Armadas nian.” 



Knaar Prezidente tuir Konstituisaun RDTL 
nian Part.1 (Art.85). 

 Promulga diploma legislativa no haruka publika 
rezolusaun husi Parlamentu Nasionál ne’ebé 
aprova akordu no ratifika tratadu konvensaun 
internasionál sira; 

 Hala’o kompeténsia kona-ba knaar Komandante 
Supremu Forsas Armadas nian; 

 Hala’o direitu veto kona-ba diploma lejizlativa 
nian, iha prazu loron 30 nia laran hahú husi 
loron simu nian; 



 Foti no fó pose ba Primeiru Ministru ne’ebé 
partidu eh aliansa partidu sira ho maioria 
parlamentár sei foti, bainhira rona partidu 
polítiku sira-ne’ebé iha Parlamentu Nasionál; 

 Husu Tribunál Supremu Justisa nian kona-ba 
apresiasaun preventiva no ba fiskalizasaun 
abstratu konstitusionalidade norma sira-nian, no 
mós haree inkonstitusionalidade tan omisaun; 
 

Kontinua  



Knaar Prezidente tuir Konstituisaun RDTL 
Part.2 (Art.85) 

 Hato’o ba referendu problema boot interese 
nasionál nian, tuir termu sira iha Artigu 66; 

 Deklara estadu serku nian ka estadu emerjénsia, 
tuir Parlamentu Nasionál haruka, bainhira rona 
tiha ona Konsellu-Estadu, Governu no Konsellu 
Superiór Defeza no Seguransa nian; 



Kontinua 
  
 Deklara funu ka halo dame, tuir proposta 

Governu nian, bainhira rona tiha ona Konsellu-
Estadu, Governu no Konsellu Superiór Defeza no 
Seguransa nian, tuir Parlamentu Nasionál 
haruka; 

 Rona tuir Governu, atu fó perdaun ka hamenus 
kastigu; 

 Konfere, tuir lei, títulu onorífiku, kondekorasaun 
no mós distinsaun. 
 



Knaar Prezidente nian tuir Konstituisaun 
RDTL. Part.1 (Art. 86) 

 Prezide Konsellu Superiór Defeza no Seguransa; 

 Prezide Konsellu-Estadu; 

 Marka, tuir lei, loron eleisaun ba Prezidente-
Repúblika no ba Parlamentu Nasionál; 

 Halo konvokasaun extraordin.ria Parlamentu 
Nasionál nian, bainhira iha razaun boot kona-ba 
interese nasionál; 

 Fó-sai lia-tatoli ba Parlamentu Nasionál no ba 
nasaun; 



Konstituisaun RDTL. Part.2 (Art. 86) 

 Hakotu Parlamentu Nasionál, iha kazu krize boot 
institutional nian ne’ebé labele iha formasaun 
governu ka aprovasaun Orsamentu Jerál Estadu 
nian, iha tempu naruk liu loron neen-nulu, 
bainhira rona tiha ona partidu polítiku sira-
ne’ebé hetan kadeira iha Parlamentu Nasionál, 
no rona Konsellu-Estadu, iha tempu ne’ebé la-
iha kdasar jurídiku atu hala’o disolusaun, tenke 
haree tuir regra iha Artigu 100;  



Kontinua 
  

 Hatún Governu no exonera Primeiru-Ministru 
nian, bainhira Parlamentu Nasionál la simu nia 
programa dala rua tutuir malu; 

 Foti, fó pose no hasai membru Governu nian, 
tuir proposta Primeiru-Ministru nian, iha termu 
no. 2 Artigu 105; 

 Foti membru rua ba Konsellu Superiór Defeza no 
Seguransa nian; 

 Foti Prezidente Tribunál Supremu Justisa no fó 
pose ba Prezidente Tribunál Superiór 
Administrativu, Fiskál no Kontas nian. 
 



Konstituisaun RDTL Part. 3 (Art. 86)  

 Foti Prokuradór-Jerál Repúblika nian hodi hala’o 
knaar iha tinan haat nia laran; 

 Foti no hasai Adjuntu Prokuradór-Jerál 
Repúblika nian sira tuir termu sira No.6. Artigu 
133 nian. 

 Tuir proposta Governu nian, Xefe Estadu Maior 
Jenerál Forsa Armada, Vise-Xefe Estadu Maiór 
Jenerál Forsa Armada no Xefe Estadu Maior 
Forsa Armada nian, rona tuir, iha kazu ikusmai 
ne’e, Xefe Estadu Maiór Jenerál Forsa Armada 
nian; 

 



Kontinua 
 
 Foti membru lima ba Konsellu-Estadu; 
 Foti membru ida ba Konsellu Superiór 

Majistratura Judisiál no mós Konsellu Superiór 
Ministériu Públiku nian 



Limitasaun Prezidente-Repúblika nia knaar 
balu  

 Prezidente Repúblika iha nia servisu balu mak  
rona no simu informasaun husi nia povu maibé iha 
pratika Prezidente la implementa funsaun real 
executive hanesan Primeiru Ministru ne'ebé lidera 
governu. 

 Prezidente iha direitu veta no promulga legislativa 
ruma ne'ebé prodús husi Parlamentu Nasionál tuir 
Konstituisaun RDTL. Maibé Prezidente nia veta ne’e 
veta polítika la'ós veta absoluta. Ezemplu: Lei 
Orsamentu Jerál Estadu 2015, Lei Media no seluk 
tan. 



Kontinua  

 

 
 Prezidente implementa nia funsaun balu ho 

karakterístika seremonial de’it. Ezemplu: 
Nomeasaun sira ne’e bazeia ba Governu nia 
rekomendasaun ka Konsellu Permanente), 
Prezidente fó pose ba Ministru sira, Prezidente 
simu karta kredensial sira husi Embaixada sira 
ne'ebé hakarak estabelese kooperasaun bilateral 
ka multilateral ho estadu Timor-Leste nsst. 
 



 Rekomendasaun   

 La’o Hamutuk enkoraja ba votante sira atu partisipa ativu 
iha prosesu kampaña no eleisaun atu nune’e bele rona 
kandidatu sira nia vizaun no programa molok ita boot 
sira determina no hili ita nia Prezidente foun ba tinan 
2017-2022. 

 La’o Hamutuk sujere atu votante sira hili ukun na’in ida 
ne'ebé merese duni atu serbí no hadi'ak liu tan povu nia 
moris durante tinan lima oin mai. 

 Partisipa ba iha eleisaun periodu 2017-2022, festa 
demokrasia ida ne’e mak julgamentu públiku husi povu 
ba sira tanba importante atu rona sira nia programa no 
fó votus ho konsiensia ba kandidatu ne'ebé ita fiar.  

  



OBRIGADU  

 

Atu hetan informasaun tan kona ba pakote eleisaun prezidensial nia 
informasaun, Ita boot sira mós bele asesu iha 
 
La’o Hamutuk nia Website:  
http://www.laohamutuk.org 
La’o Hamutuk nia Blog: 
http://laohamutuk.blogspot.com 

